
CARIN CONSTRUCTION LIMITED
VS
AWTORITA’ TAD-DJAR
[I-Qorti:

Rat |-Att tac-Citazzjoni mressaq fl-1 ta’ Gunju, 2001, li bih
u ghar-ragunijiet hemm imfissra, il-kumpannija attri¢i
talbet li din il-Qorti (a) tistabilixxi I-imghax li |-Awtorita’
mharrka ghandha thallasha fuqg somom ta’ retention
money mizmuma mill-istess Awtorita’ dwar xoghlijiet ta’
appalt maghmulin mill-kumpannija attrici fug talba tal-
imsemmija Awtorita’ u liema flejjes inhelsu favur il-
kumpannija attri¢i wara z-zmien; (b) tillikwida s-somma li
ghandha tithallas lill-kumpannija attri¢i; u (¢) tikkundanna
lill-Awtorita’ mharrka biex thallas is-somma hekk likwidata.
Talbet ukoll I-ispejjez;

Pagna 1 minn 11
Qrati tal-Gustizzja



Kopja Informali ta' Sentenza

Rat in-Nota tal-E¢¢ezzjonijiet imressga fid-19 ta’
Settembru, 2001, li biha I-Awtorita’ mharrka laqghet ghat-
talbiet attrici billi qalet |i dawk it-talbiet m’humiex
misthoqqa ghaliex hija wettqet dak kollu li kien jitlob il-
ftehim bejnha u I-kumpannija attri¢i u dan billi r-retention
money poggiethom fkont bankarju bl-imghax u, minhabba
I-mod kif kellhom jithallsu lura dawk il-flejjes, dan fkont
partikolari li setghet tigbed minnu I-flus hekk kif ikunu
dovuti lill-kumpannija attri¢i. Minbarra dan, ziedet tghid li
lill-kumpannija attrici hallsitha I-flejjes kollha mizmuma
bhala retention money skond il-ftehim, flimkien mal-
imghax li ngema’ fuq dawk il-flejjes, u ghalhekk ma kien
ghad fadlilha I-ebda debitu mal-kumpannija attrici;

Semghet ix-xhieda mressqga mill-partijiet;

Rat il-provi dokumentali mressqga mill-partijiet;
Semghet it-trattazzjoni tal-avukati tal-partijiet;
Rat I-atti kollha tal-kawza;

Rat id-degriet taghha tat-28 ta’ Frar, 2006, li bih halliet il-
kawza ghas-sentenza,
Ikkunsidrat:

llli din hija azzjoni ghal-iffissar tar-rata xierga ta’ mghax u
ghall-hlas tal-ammont li jirrizulta minn dak l-ezerc¢izzju. |l-
kumpannija attrici kienet inghatat appalt mill-Awtorita’
mharrka u billi bic¢éa mill-hlas ghax-xoghlijiet imwettga
nzamm mill-Awtorita’ sakemm ikun approvat ghal kollox
dak ix-xoghol, il-kumpannija attri¢i tghid li kien imissha
rceviet somma akbar minn dak li r¢eviet, ghaliex I-imghax
li nghata mas-somma kapitali li thallset kien mahdum fuq
rata ta’ mghax baxxa li kienet ingas mir-rata stabilita fil-
ligi. Hija trid li tithallas ir-rata xierga ta’ mghax skond il-ligi;

llli I-Awtorita’ mharrka tghid li hija mxiet ma’ dak li kienet
ftiehmet u hallset dak kollu minnha dovut flimkien mal-
imghaxijiet migmugha. Tghid li dak li thallset il-kumpannija
attrici huwa dak li kien jisthoqqilha;

i mill-provi_li_johorgu mill-atti m’ghandux ikun hemm
diffikulta’ li I-partijiet jagblu li, fxi zmien matul 1-1994, il-
kumpannija attri¢i kienet tgabbdet b’sejha ghall-offerti mill-
Awtorita’ mharrka biex taghmel xoghlijiet ta’ bini ta’
appartamenti (social housing) fil-qasam ta’ Wied Hesri,
fis-Siggiewi, u fgasam iehor fTal-Qattus, fBirkirkara. II-
kuntratt' li nghatat il-kumpannija attri¢i kien jghid, fost I-
ohrajn, li I-Gvern izomm bhala garanzija kontra difetti
mistura u xoghol hazin, ghaxra fil-mija (10%) tal-hlas tax-
xoghol imwettaqg — maghdud I-ewwel hlas — ghal zmien li
ma jagbizx sentejn minn dak inhar li jinhareg i¢-certifikat li
jghid li x-xoghol intemm. lI-ftehim jghid li dawk il-flejjes
(aktar il quddiem imsejhin “retention money”) kellhom
jitgieghdu fkont bankarju fisem il-kuntrattur, u li l-istess
retention money u I-imghaxijiet migmugha jithallsu lill-
istess kuntrattur minnufih malli jghaddu I-imsemmija
sentejn;

l1li jirrizulta li x-xoghol tal-bini ta’ blokok A u B fis-Siggiewi
tlesta fis-7 ta’ Mejju, 1996 u nzammet is-somma ta’ Lm
12,027.61 bhala retention money; il-bini tal-blokok N, O u
P fis-Siggiewi tlesta fl-10 ta’ Di¢embru, 1996 u nzammet
is-somma ta’ Lm 18,285 bhala retention money; filwaqt li
x-xoghol tal-bini fil-blokok 1 sa 4 tal-qasam ta’ Birkirkara
ntemm fil-15 ta’ Di¢embru, 1996, u nzammet is-somma ta’
Lm 30,664 bhala retention money. ll-flejjes mizmuma
bhala retention money tqgieghdu fkont bearer bir-rata ta’
hamsa fil-mija (5%) mghax. L-Awtorita’ mharrka helset
favur il-kumpannija attri¢i s-somom kollha mizmuma fl-14
ta’ Jannar, 1998, kontra garanzija bankarja mressga mill-
kumpannija u minnhom naqqgset levy ta’ erbghin fil-mija
(40%). ll-kumpannija attrici baghtet ittra ufficjali fMejju tal-
1999 u fLulju tal-2000 |-Awtorita’ mharrka baghtet hlas ta’
Lm 2323.70° bhala hlas ghas-saldu dwar imghaxijiet fuq
ir-retention money mizmum, li mieghu kien hemm
mehmuz prospett biex juri kif kienet waslet ghal dak I-
ammont®. ll-kumpannija attri¢i ma acéettatx dak il-hlas
bhala wiehed ghas-saldu u talbet li I-imghax ikun mahdum
bir-rata tat-tmienja fil-mija (8%) fis-sena®. F’Settembru tal-

! Dok “CCL1”, fpag. 33 tal-process
% Dok “CL1”, fpag. 5 tal-process

® Dok “CCL8”, fpag. 40 tal-process
* Dok “CCL10”, fpag. 42 tal-process

2000, il-kumpannija attrici regghet baghtet ittra ufficjali
ohra kontra |-Awtorita’ mharrka. Il-kawza nfethet fGunju
tal-2001;

llli I-konsiderazzjonijiet ta’ xejra legali marbutin mal-gofol
tal-kwestjoni_bejn il-partijiet jitolbu li I-Qorti tistharreg in-
natura tal-obbligazzjoni li bis-sahha taghha kienet regolata
z-zamma tar-retention money. Dan qieghed jinghad
ghaliex il-bazi ewlenija li fugha I-kumpannija attrici tibni I-
kaz kollu taghha hi li I-Awtorita’ mharrka naqgset i
thallasha lura dak kollu li hi kellha jedd tirCievi
minghandha. B’'mod partikolari, dak li I-kumpannija attrici
geghda titlob huwa hlas ta’ rata oghla ta’ mghax minn dak
li -Awtorita’” mharrka offritilha;

lIli wiehed irid izomm quddiem ghajnejh li I-klawsola tar-
retention money kienet kundizzjoni maghmula lil kull min
iressaq offerta fis-sejha pubblika biex jinghata t-tender
tax-xoghlijiet li [-Awtorita’ mharrka kellha bzonn. Din il-
kundizzjoni kienet wahda li kull kuntrattur maghzul ried
jaccetta u jahdem tahtha. Kienet kundizzjoni marbuta mal-
hlas u kienet mahsuba biex taghmel tajjeb ghal xi
nuqgasijiet fix-xoghol li I-kuntrattur maghzul seta’ wettaq
hu u jsir l-appalt moghti lilu. Fuq kollox, kienet kundizzjoni
li ssehh wara li jkun ghadda zmien miftiehem;

i I-ligi ma zzommx lill-partijiet fkuntratt ta’ appalt li
jitehmu kundizzjonijiet partikolari dwar il-hlas li jisthoqqlu
I-kuntrattur ghat-twettig tax-xoghol li huwa jinghata
jaghmel. F'dan il-kaz, l|-istess appaltatur jista’ jirregola
runhu kemm waqt li jkun gieghed jitwettaq il-kuntratt u wkoll
meta jtemm ix-xoghol kollu. Fejn il-partijiet ikunu gablu li
x-xoghlijiet ikunu jikkonsistu fizjed minn bi¢¢a wahda,
jistghu ukoll jiftehmu li I-verifika ssir hekk kif tkun twettget
kull biééa minnu®. Dagstant iehor il-partijiet jistghu jiftehmu
li, sakemm issir il-verifika tax-xoghol, parti mis-somma
tax-xoghlijiet imwettqa tinzamm mill-kommittent bhala
garanzija kontra xoghol mhux maghmul bis-sengha jew
xoghol li ma jsirx sewwa. Kif jinsab mghallem fir-rigward
ta’ appalti ghal xoghlijiet pubbli¢i, “E° giusto che

® Art. 1637(1) tal-Kap 16

I'amministrazione neghi all’appaltatore il pagamento di un
lavoro non perfettamente eseguito, rimandando al
collaudo l'esame, se il relativo prezzo sia dovuto e in
quale misura. Ma non puo’ invece esimersi dal pagare gli
acconti sugli altri, poiche’ nessun valido argomento puo’
opporre, tanto piu’ che essa altrimenti e* garantita, dai
decimi dell’importo dei lavori che trattiene fino al

collaudo, e dalla cauzione™:

llli, madankollu, ir-regola legali li tiddixxiplina I-kuntratt
tibga’ dik li fejn il-partijiet ikunu ftehmu dwar il-mod tal-
hlas, il-kuntrattur ghandu |-jedd i jitlob il-hlas skond kif
miftiechem hekk kif isehhu |-kundizzjonijiet magbulin u x-
xoghol moghti jirrizulta tajjeb, u minn dak il-hin il quddiem
jitnissel favurih il-jedd li jitlob I-imghaxijiet ukoll. Dan ifisser
ukoll li, sakemm il-kundizzjonijiet isehhu, [-appaltatur
m’ghandux jedd li jitlob |-imghax bi dritt, ukoll jekk ikun ta
x-xoghol, ghaliex I-obbligu tal-kommittent ghall-hlas ikun
ghadu ma tnissilx. 1zda jista’ jigri — bhalma gara f'dan il-
kaz tal-lum — li -kommittent jintrabat fil-ftehim innifsu mal-
appaltatur li jaghti wkoll I-imghax fuq is-somma mizmuma;

[l fil-ligi tal-obbligazzjonijiet, I-imghax huwa wiehed mill-
effetti sekondarji li ggib maghha kull obbligazzjoni. Dan I-
effett jitnissel meta I-obbligazzjoni ma titwettagx kif imiss
jew ma titwettagx fwaqtha. Huwa effett li hu mahsub biex
jaghmel tajjeb ghall-hsara |i I-kreditur tal-obbligazzjoni
jkun garrab sewwasew ghaliex min kellu jwettaq il-parti
tieghu jew ma wettaghiex fiz-zmien jew wettagha hazin
jew baga’ ma wettagha xejn. F'’kaz fejn |-obbligazzjoni
jkollha biss bhala |-oggett taghha I-hlas ta’ somma
determinata, il-ligi nnifisha trid” li d-danni li jitnisslu mid-
dewmien tat-twettiq taghha jkunu jikkonsistu biss fil-hlas
tal-imghaxijiet bir-rata tat-tmienja fil-mija (8%) fis-sena,
liema mghaxijiet ghandhom jithallsu lill-kreditur minghajr
ma dan ghandu ghalfejn juri li bata xi telf®;

i minn dak li johrog mill-atti tal-kawza jidher i |-
kumpannija attri¢i trid li I-imghax li tippretendi li tithallas

® A. Cuneo Appalti di Opere Pubbliche (Manuali Hoepli), § 256, pag. 319
 Art. 1139 tal-Kap 16
8 Art. 1140 tal-Kap 16

tieghu jinbena kemm fuq id-dewmien tal-hlas lilha tar-
retention money, kemm fuq ir-rata ta’ mghax applikabbli
sakemm il-flus kienu mizmuma fil-kont bankarju u kif ukoll
fuq imghaxijiet li lahqu ngemghu fuq dak I-imghax li, fil-
fehma tal-kumpannija attri¢i, kien imhallas angqas minn
kemm kellu jkun;

lIli huwa fatt mhux kontradett (u li z-zewq partijiet jagblu
dwaru) li jirrizulta li x-xoghol konsenjat mill-kumpannija
attri¢i fl-appalti moghtijin lilha kien xoghol accéettabbli
ghall-Awtorita’ mharrka. Dan johrog mill-fatt li r-retention
money mizmum thallas kollu lill-kumpannija attrici
minghajr tnaqqis. Huwa fatt li jirrizulta wkoll li s-somma
kapitali tar-retention money dwar it-tliet appalti thallset lill-
kumpannija attrici fl-14 ta’ Jannar, 1998. Din kienet
tammonta b’kollox ghal Lm 60,976.45. lI-kumpannija attrici
accettat dak il-hlas u dan il-fatt taghrfu wkoll fil-konteggi
taghha meta tressqu I-prospetti li juru kemm qieghda
tippretendi hlas izjed. Wiehed jistenna li, mal-hlas ta’ dik
is-somma kapitali, ma jiddekorrux imghaxijiet ohrajn.
Kemm hu hekk, ix-xhud ewlieni tal-kumpannija attrici,
Edmond Bartolo (li huwa I-kontrollur finanzjarju taghha)
xehed® li I-imghax ulterjuri li I-kumpannija attri¢i tippretendi
huwa dak li ngema’ fuqg I-imghaxijiet imhallsin bin-nieges,
jigifieri dwar dawk I-imghaxijiet li ngemghu sakemm I-
Awtorita’ mharrka kienet ghadha qieghda zzomm ir-
retention money;

llli fil-kaz partikolari, kif diga’ nghad, jirrizulta li I-Awtorita’
mharrka, ghalkemm zammet il-jedd ghar-retention money,
intrabtet ukoll li tgieghed dawk il-fondi fkont bankarju
intestat fisem il-kuntrattur liema kont kellu jirrendi I-
imghax. Minhabba din ir-rabta, I-Awtorita’ dahlet f'obbligu
mal-kumpannija attri¢i. ll-kumpannija attri¢i jidhrilha li dak
i-kont kellu jaghtiha I-oghla ammont ta’ imghaxijiet
possibbli. Min-naha I-ohra, |-Awtorita’ mharrka tghid i
kellha I-jedd li tgieghed ir-retention money fkont kurrenti
ghaliex, fl-ewwel lok, dawk il-flejjes kienu ghadhom
taghha, u ghaliex, fit-tieni lok, kellha tabilfors izzommhom
f’kont kurrenti, ladarba hija kellha taghmel hlasijiet akkont

® Xhieda tieghu 12.10.2004, fpag. 49 tal-process

lill-kumpannija attrici hekk kif issir l-approvazzjoni tax-
xoghlijiet huma u ghaddejjin il-progetti;

llli hija I-fehma tal-Qorti li, ladarba I-Awtorita’ mharrka
ntrabtet b’dik il-klawsola partikolari, dik I-istess klawsola
ghandha tinghata t-tifsira li tisthoqq. Jigifieri li, ladarba I-
kont ikun fisem l|-appaltatur hija ma tistax tghid li jibgghlha
d-diskrezzjoni assoluta dwar it-thaddim ta’ dak il-kont, |-
aktar meta r-raguni wahdanija ghaliex ikunu nzammu
dawk il-flejjes hija bhala garanzija ghat-twettiq tajjeb tal-
appalt. B'dagshekk lanqas ma ffisser li I-kumpannija attrici
kellha I-jedd tindahal jew tamministra dawk il-flejjes, i,
bhal fil-kaz ta’ kull persuna ohra i taghti garanzija lil xi
kreditur tieghu (per ezempju b’rahan jew plegg ta’ xi kont
bankarju jew garanzija bankarja), ikollha ti¢cahhad mill-
kontroll ta’ dak il-gid mirhun, sakemm il-garanzija tkun
ghadha fis-sehh;

llli ma nghatat I-ebda raguni lill-Qorti mill-ebda wahda mill-
partijiet ghaliex I-imghax ma nhelisx ukoll favur il-
kumpannija attri¢i fl-istess waqt li nheles favuriha I-kapital
tar-retention money. Wiehed kien jistenna li hekk messu
sar, ladarba skond il-klawsola kuntrattwali s-somma
mizmuma bhala retention money kellha titgieghed fkont li
jhalli I-imghax. Fil-fehma tal-Qorti dan in-nuqqas holoq il-
kwestjoni kollha li ngabet quddiemha f'din il-kawza;

i I-kumpannija attrici tgis li d-depozitu tar-retention
money kellu jirrendilha mghax bir-rata li kienet tkun
applikabbli fkaz ta’ depozitu marbut (fixed deposit
account) ma’ bank kummercjali. Hija tgis ukoll li dan I-
imghax kellu jibda jghaddi minn kull darba li nzammu |-
flejjes u mhux minn meta nzammet |-ahhar rata ta’
retention money fir-rigward ta’ kull wiehed mit-tliet appalti
li nghatat. Fil-kalkoli taghha', il-kumpannija attri¢i tqis i
kull somma li nzammet bhala retention money sa’ ma
ntemm l-appalt partikolari, kellha tigma’ mghax bir-rata tat-
tlieta fil-mija (3%) b’senh minn dak inhar li tkun inzammet
iIs-somma. Din kienet ir-rata applikata minn banek
kummerdjali dwar kontijiet kurrenti**. Izda mbaghad dik is-

1% Ara d-dokumenti “CCL3”, “CCL4" u “CCL5”, pagg. 35 — 7 tal-process
" Dok “PSb”, fpag. 58 tal-process

somma mizmuma kellha tigma’ mghax bir-rata ta’ hamsa
punt tmienja-sebgha-hamsa fil-mija (5.875%) minn dak
inhar i ntemm [-appalt sa dak inhar li nhelsu favuriha I-
flus. Din tal-ahhar kienet ir-rata ta’ mghax imhaddma minn
bank kummerc¢jali ghal kontijiet marbuta ghal tul ta’ Zmien
ta’ sentejn®® matul is-sentejn li I-flus inzammu mill-
Awtorita’ mharrka sakemm helsithom favur I-attri¢i;

Ili mill-provi dokumentali*® johrog li, dwar kull wiehed mit-
tliet appalti, I-Awtorita’ mharrka ikkalkolat zew§ ghamliet
ta’ mghax. L-ewwel ammont kien fuq is-somma mizmuma
bhala retention money bejn id-data minn meta ntemm |-
appalt sad-data meta l-istess retention money nhelsu
favur il-kumpannija attri¢i. Imbaghad, Ziedet ukoll ammont
iehor ta’ mghax fuq |-imghax hekk kalkolat. Ghaz-zewg
cirkostanzi applikat I-istess rata ta’ mghax tal-hamsa fil-
mija (5%). L-Awtorita’ applikat tali rata fuq parir legali
moghti lilha'* bi thaddim tar-rata ta’ mghax moghtija dwar
kontijiet “bearer”, li mbaghad, minnhom, jitnaqqas levy bil-
hamsa fil-mija (5%) fuq Il-imghax migmugh. Tali parir
jidher li rega’ nbidel f Awissu tal-2000™;

llli I-Qorti tgis li, b’dan il-mod, I-Awtorita’ mharrka aécettat
mhux biss li taghti lill-kumpannija attrici mghax ghaz-
zmien li kienet gieghda zzommilha r-retention money (li,
wara kollox, kien dak li ntrabtet bih meta sar il-ftehim tal-
appalt), izda jidher li accettat ukoll li kienet helset dawk il-
flejjes wara z-zmien miftiehem;

[l minn gari tal-klawsola tal-ftehim dwar iz-zamma tar-
retention money, johrog ¢ar li s-somom mizmuma kellhom
jibdew jigmghu I-imghaxijiet sa minn dak inhar li nzammu
u mhux minn dak inhar li jkun intemm |-appalt kollu. Qari
jew thaddim mod iehor tal-imsemmija klawsola jkun ifisser
I-ghoti ta’ tifsira differenti mill-kliem c¢ar tal-patt, u dan bi
ksur ta’ dak li tipprovdi I-ligi*®. L-Awtorita’ mharrka,
mbaghad, kienet imhollija I-ghazla li tara fliema tip ta’ kont
bankarju kellha tqgieghed dawk il-flejjes. Filwaqt li ghandha
ragun tghid li [-ghazla kienet dettata wkoll mill-fatt li I-flus

2 Dok “CCL6", fpag. 38 tal-process

'3 Ara d-Dok “CCL8” fpag. 40 tal-process

!4 Xhieda ta’ Paul Sciberras 12.10.2004, fpag. 50 tal-process
5 Dok “’PSa”, fpag. 59 tal-process

18 Art. 1002 tal-Kap 16

kellhom jinhelsu bla rbit ta’ zmien u hekk kif ikunu
mehtieda, kien dagstant iehor dmir taghha Ili tgieghed
dawk il-flus fkont li kemm jista’ jkun jaghti I-oghla livell ta’
frottijiet (mghax) fi¢-Cirkostanzi partikolari u ghall-
benefic¢ju tal-kumpannija attri¢i li fisimha dak il-kont kellu
jinfetah. F’dan ir-rigward, il-parir miktub tal-Uffic¢ju tal-
Avukat Generali mibghut lill-Awtorita’ mharrka fAwissu
tal-2000 jixhed b’'mod ¢ar li I-mod kif l-istess Awtorita’
hadmet I-imghax dovut lill-kumpannija attrici ma kienx il-
metodu t-tajjeb. Langas ma jidher li ghamlet sewwa meta,
mill-ammont ta’ mghax kalkolat, qabdet u naqgset il-levy
tal-erbghin fil-mija (40%) meta jirrizulta®’ li I-flus mizmuma
bhala retention money lanqas biss tgieghdu f'’kont bearer,
izda tqgieghdu f’kont kurrenti ma’ bank kummercjali;

lIli ghalhekk, il-Qorti ssib li I-pretensjoni tal-kumpannija
attrici dwar x’kellu jkun il-hlas xieraq dovut lilha mill-
Awtorita’ mharrka tirrizulta misthoqga. Dan ifisser ukoll li
fid-dawl tal-fatt li I-appalt kien wiehed li, minnu nnifsu kien
att oggettiv ta’ kummerc'®, l-imghax kellu jibda jghaddi
minn dak inhar i l-obbligazzjoni kellha tkun esegwita.
Skond il-klawsola applikabbli, dik I-obbligazzjoni kellha
titwettaq sa mhux aktar tard minn sentejn minn dak inhar li
r-retention money nzammew. ll-kalkoli kollha maghmulin
fil-prospetti mressqgin  mill-kumpannija attrici fil-kawza
jidhru li jagblu ma’ dak li tgies hawn fuq. Dwar il-
pretensjoni taghha rigward I-imghax fuq I-imghax, jidher li
hawn ukoll ghandha ragun u dan minhabba li I-Awtorita’
mharrka nagset li thallas |-imghax li kien ilu dovut ghal
aktar minn sena u wara li ntalbet ghaldagshekk mill-
kumpannija attrici permezz ta’ att gudizzjarju ghal darba
darbtejn'?;

llli fid-dawl ta’ dawn il-kunsiderazzjonijiet kollha, I-Qorti
zzid tosserva wkoll li [-Awtorita’ mharrka ma wriet bl-ebda
mod li hija ghaddiet biex tiddepozita b’¢edola taht I-
awtorita’ tal-Qorti I-ammont ta’ mghax li hija baghtet f'Lulju
tal-2000 lill-kumpannija attrici u li kien gie rifjutat minn din.
B'dan il-mod, |-Awtorita® mharrka ghadha inadempjenti

7 Xhieda ta’ Paul Sciberras 18.10.2005, fpag. 62 tal-process
'8 Art. 5(h) tal-Kap 13 u 1141(1) tal-Kap 16
9 Art. 1142 tal-Kap 16

sal-lum. Ghalhekk, is-seba’ e¢¢ezzjoni taghha langas ma
tista’ titqies misthoqqa;

Ghal dawn ir-ragunijiet, il-Qorti gieghda taqgta’ u tiddeciedi
I-kawza billi:

Tipprovdi dwar |-ewwel talba billi tiddikjara li kellu
jghaddi mghax bir-rata tat-tlieta (3%)% fuq kull ammont ta’
retention money mizmum in konnessjoni mat-tliet appalti,
u b’'sehh minn dak inhar li nzamm, u bir-rata tal-hamsa
punt tmienja-sebgha-hamsa fil-mija (5.875%)** minn dak
inhar li ntemm l-appalt sa dak inhar li r-retention money
nhelsu favur il-kumpannija attrici. Minbarra dan, fuq |-
imsemmija mghaxijiet kellhom jibdew jghaddu I-imghaxijiet
b’sehh mit-28 ta’ Mejju, 1999;

Ghall-finijiet tat-tieni talba attrici, tillikwida [-imghax
dovut lill-kumpannija attri¢i in konsiderazzjoni tal-ammonti
mizmumin mill-Awtorita’ mharrka bhala retention money
dwar l-appalti msemmija jammonta ghal : a) hamest elef
erba’ mija u tliet euro u hames (euro) c¢entezmi (€
5,403.05) ekwivalenti ghal Lm 2,319.53, fuq il-progett ta’
Blokok 1-4 fTal-Qattus, Birkirkara, bl-imghax legali
ulterjuri b’sehh mill-15 ta’ Jannar, 1998; b) tlitt elef mija u
wiehed u tletin euro u sebgha u erbghin (euro) ¢entezmi
(€3,131.47) ekwivalenti ghal Lm 1,344.34, fuq il-progett ta’
blokok A u B ta’ Wied Hesri, Siggiewi, bl-imghax legali
ulterjuri b’sehh mill-15 ta’ Jannar, 1998; u ¢) tlitt elef disa’
mija u erbghin euro u sebgha u sittin (euro) c¢entezmi (€
3,940.67) ekwivalenti ghal Lm 1,691.73, fuq il-progett ta’
blokok N, O u P ta’ Wied Hesri, Siggiewi, bl-imghax legali
ulterjuri b’sehh mill-15 ta’ Jannar, 1998;

Tilga’ t-tielet talba u tikkundanna lill-Awtorita® mharrka
thallas lill-kumpannija attrici s-somma ta’ tnax-il elf erba’
mija u hamsa u sebghin euro u dsatax-il (euro) ¢entezni
(€12,475.19) flimkien mal-imghaxijiet legali fuq dik is-
somma b’sehh mill-15 ta’ Jannar, 1998 sal-jum tal-hlas
effettiv, bhala ammont hekk likwidat, u kif ukoll I-ispejjez
tal-kawza. Imghax fug I-mghaxijiet li jistghu jkunu dovuti

| j kienet ir-rata applikabbli ghall-kontijiet kurrenti fbank kummercjali fiz-zmien rilevanti
2 Lj kienet ir-rata applikabbli ghall-kontijiet savings fbank kummercjali fiz-zmien rilevanti

fug dik is-somma jibdew jghoddu b’sehh mit-28 ta’ Mejju,
1999.

Moqrija

< Sentenza Finali >

